
Ձև 1
ԿԱՐԳ
Հյուրանոցային տնտեսության օբյեկտներին որակավորում տրամադրող զբոսաշրջային ծառայություններ մատուցող անձանց
միավորման ընտրության մրցույթի անցկացման

Հիմք ընդունելով «Զբոսաշրջության մասին» օրենքի 13-րդ հոդվածի 4-րդ մասը և ղեկավարվեկով Հայաստանի Հանրապետության  կառավարության 2025 թվականի սեպտեմբերի 25-ի «Հյուրանոցային տնտեսության օբյեկտներին որակավորում տրամադրող զբոսաշրջային ծառայություններ մատուցող անձանց միավորման ընտրության չափանիշները ու կարգը հաստատելու մասին» N 1380‑Ն որոշման  N1 հավելվածով (այսուհետ՝ Որոշում) սահմանված հյուրանոցային տնտեսության օբյեկտներին որակավորում տրամադրող զբոսաշրջային ծառայություններ մատուցող անձանց միավորման ընտրության չափանիշներով՝ Հայաստանի Հանրապետության  էկոնոմիկայի նախարարության զբոսաշրջության կոմիտեն (այսուհետ՝ Կոմիտե) հայտարարում է հյուրանոցային տնտեսության օբյեկտներին որակավորում տրամադրող զբոսաշրջային ծառայություններ մատուցող անձանց միավորման ընտրության մրցույթ (այսուհետ՝ Մրցույթ)։ 

1․Մրցույթի նպատակ
1.1 Մրցույթի նպատակն է ապահովել Հայաստանում միջազգային ստանդարտներին և չափանիշներին համապատասխան որակավորում ունեցող հյուրանոցային տնտեսության օբյեկտների գործունեությունը։ Մրցույթի արդյունքում ընտրվում է այն զբոսաշրջային ծառայություններ մատուցող անձանց միավորումը, որը համապատասխանում է Որոշման N1 հավելվածով սահմանված չափանիշներին և որի միջոցով հնարավոր է ապահովել հյուրանոցային տնտեսության օբյեկտների որակավորման գործընթացը՝ թափանցիկության, հավասարության սկզբունքների հիման վրա։
2․ Մրցույթի մասնակցության պահանջներ
2.1. Մրցույթին կարող է դիմել այն միավորումը  (այսուհետ՝ Դիմող), որը դիմելու պահին համապատասխանում է հետևյալ չափանիշներին․
2․1․1․ առնվազն 2 տարի Հայաստանի Հանրապետությունում գրանցված է որպես ոչ առևտրային կազմակերպություն, որի կանոնադրական նպատակներն ուղղված են զբոսաշրջության բնագավառում ծառայությունների որակի և սպասարկման բարձր ստանդարտների ներդրմանը և պահպանմանը, պատասխանատու զբոսաշրջության զարգացմանը, էթիկայի սկզբունքների պահպանմանը.
2․1․2․ չի գտնվում լուծարման գործընթացում կամ ճանաչված չէ սնանկ.
2․1․3․ ապահովում է, որպեսզի անդամների կեսից ավելին լինեն հյուրանոցային ծառայություններ մատուցող անձինք.
2․1․4․ միջազգային որակավորում տրամադրող հաստատության անդամ է․
2․1․5․ ունի ֆինանսական կայունություն.
2․1․6․ Հայաստանի Հանրապետության քաղաքացիական դատավարության օրենսգրքով սահմանված կարգով ներկայացված հայցադիմումի հիման վրա Հայաստանի Հանրապետության իրավասու դատարանի օրինական ուժի մեջ մտած դատական ակտով չի հանդիսանում իր գործողությունների կամ անգործության հետևանքով զբոսաշրջային գործունեության ընթացքում կամ դրա արդյունքում երրորդ անձանց վնաս պատճառած անձ կամ այդ դատական ակտով հաստատված չէ զբոսաշրջային ծառայություններ մատուցող անձանց միավորման կողմից խտրականության հիմքով խախտում.
2․1․7․ Մրցակցության պաշտպանության հանձնաժողովի կողմից պատասխանատվության ենթարկված չէ, եթե այդ ակտը դատական կարգով բողոքարկված չէ, իսկ բողոքարկման դեպքում պատասխանատվության վերաբերյալ ակտը չի փոխվել.
2․1․8․ ունի սույն կարգի 2․2-րդ կետով սահմանված չափանիշներին համապատասխանող գործադիր մարմնի ղեկավար կամ այդ պահանջներին համապատասխանող գործադիր մարմնի ղեկավարի գործառույթները կատարող ժամանակավոր պաշտոնակատար.
2․1․9․ տալիս է տեղեկատվություն, որ իր գործադիր մարմնի ղեկավարը չի հանդիսանում քաղաքական կուսակցության անդամ։
2․2. Դիմողի գործադիր մարմնի ղեկավարը պետք է՝
2․2․1․ Հայաստանի Հանրապետության քրեական օրենսգրքով սահմանված տնտեսական հանցագործությունների համար Հայաստանի Հանրապետության իրավասու դատարանի օրինական ուժի մեջ մտած դատական ակտի հիման վրա դատապարտված չլինի կամ չունենա դատվածություն կամ մեղադրյալի կարգավիճակ այդ հանցագործությունների կատարման համար.
2․2․2․ չզբաղեցնի հյուրանոցային ծառայություններ մատուցող անձի գործադիր մարմնի ղեկավարի գործառույթները կատարող անձի կամ այդ գործառույթները պատվիրակված լինելու դեպքում՝ պատվիրակված կազմակերպության գործադիր մարմնի ղեկավարի գործառույթները կատարող պաշտոն.
2․2․3․ չհանդիսանա քաղաքական կուսակցության անդամ։
3. Մրցույթի մասնակցության հայտ ներկայացնելու կարգը և ժամկետը
3․1. Դիմողն[footnoteRef:1] էլեկտրոնային եղանակով՝ Կոմիտեի stc@mineconomy.am և Էկոնոմիկայի նախարարության secretariat@mineconomy.am էլեկտրոնային հասցեներին է ներկայացնում հետևյալ փաստաթղթերը և տեղեկատվությունը՝ [1:  Նախկինում զբոսաշրջային ծառայություններ մատուցող անձանց միավորմանը հյուրանոցային տնտեսության որակավորում իրականացնող զբոսաշրջային ծառայություններ մատուցող անձանց միավորման կարգավիճակից զրկումը չի սահմանափակում նույն զբոսաշրջային ծառայություններ մատուցող անձանց միավորման իրավունքը հետագայում դիմելու նոր մրցույթին մասնակցելու համար, եթե վերացել է զբոսաշրջային ծառայություններ մատուցող անձանց միավորմանը հյուրանոցային տնտեսության որակավորում իրականացնողի կարգավիճակից զրկելու հիմքը։] 

3․1․1․ մրցույթին մասնակցելու մասին հայտ, համաձայն սույն հայտարարության Ձև 2-ի․
3․1․2․ Դիմողի գործադիր մարմնի ղեկավարի՝
ա. անձը հաստատող փաստաթղթի տվյալները,
բ. համաձայնությունը պետական մարմիններից ստանալու սույն կարգի 2․2-րդ կետի 2․2․1-ին ենթակետով սահմանված հանցագործությունների համար դատվածություն չունենալու փաստը հաստատող տեղեկատվություն,
գ. հաստատում այն մասին, որ գործադիր մարմնի ղեկավարը բավարարում է սույն կարգի 2․2-րդ կետի 2․2․2-րդ ենթակետով սահմանված չափանիշը.
3․1․3․ Դիմողի անդամների ցանկը՝ ներառելով հետևյալ տեղեկությունները՝
ա. յուրաքանչյուր անդամի ֆիրմային անվանումը և կազմակերպաիրավական տեսակը,
բ. յուրաքանչյուր անդամի պետական գրանցման համարը և գործունեության հասցեն,
գ. նշում, թե իր անդամներից որոնք են հյուրանոցային ծառայություններ մատուցող անձ.
3․1․4․ միջազգային որակավորում տրամադրող հաստատությունից ստացված փաստաթուղթ, որը պարունակում է տեղեկություններ միջազգային որակավորում տրամադրող հաստատությանը դիմողի անդամ լինելու մասին՝ նշումով, որ զբոսաշրջային ծառայություններ մատուցող անձանց միավորումն իրավունք ունի այդ հաստատության անունից Հայաստանի Հանրապետությունում իրականացնելու հյուրանոցային տնտեսության օբյեկտների որակավորում և ինչ հիմքով.
3․1․5․ ֆինանսական կայունությունը հաստատող հետևյալ տեղեկությունները՝
ա. դիմելու պահին նախորդող 12 ամսվա համար զբոսաշրջային ծառայություններ մատուցող անձանց միավորման բանկային հաշվից քաղվածք, որն արտացոլում է անդամներից ստացված անդամավճարների վճարումը,
բ. դիմողի անդամներից անդամավճարներ գանձելու զբոսաշրջային ծառայություններ մատուցող անձանց միավորման իրավունքը հաստատող ապացույցներ,
գ. սեփականության իրավունքով դիմողին պատկանող գույքի ցանկ։
3․2․ Հայտին կից Դիմողը տալիս է համաձայնություն Արդարադատության նախարարության իրավաբանական անձանց պետական ռեգիստրի գործակալությունից՝ զբոսաշրջային ծառայություններ մատուցող անձանց միավորման մասին տեղեկություններ ստանալու մասին։
3․3․ Օտար լեզվով փաստաթղթեր ներկայացնելու դեպքում միաժամանակ ներկայացվում է նոտարական կարգով հաստատված հայերեն թարգմանությունը։
3․4․ Դիմողի սեփական նախաձեռնությամբ կարող են Կոմիտե ներկայացվել սույն կարգի 3․1-ին կետի 3․1․2-րդ ենթակետի բ. պարբերությամբ և 3․2-րդ կետով նախատեսված տեղեկությունները հաստատող փաստաթղթերը և տեղեկությունները։
3․5. Դիմողի կողմից կազմված փաստաթղթերը ստորագրում է դիմողի գործադիր մարմնի ղեկավարը։
3․6. Սույն կարգով սահմանված փաստաթղթերը և տեղեկությունները ներկայացվում են տեսաներածված պատճենի` համապատասխան ֆորմատի ֆայլի տեսքով (DOC, DOCX, PDF, JPEG, XLS կամ XLSX)։
4. Ներկայացված փաստաթղթերի և տեղեկությունների ստուգման և գնահատման, հաղթողի ընտրության կարգը
4.1․ Դիմողի ներկայացրած փաստաթղթերի և տեղեկատվության համապատասխանությունը սույն կարգի 2․2-րդ կետով սահմանված չափանիշներին ստուգվում և գնահատվում է ներկայացված փաստաթղթերի և դրանցում պարունակվող տեղեկությունների հիման վրա՝ ստուգելով դրանց վավերականությունը, ամբողջականությունը և իսկությունը։ 
4.2․ Սույն կարգով նախատեսված փաստաթղթերը և տեղեկությունները Կոմիտե ներկայացնելու պահից 5 աշխատանքային օրվա ընթացքում Կոմիտեն դիմողի հայտում նշված էլեկտրոնային փոստի միջոցով դիմողին ծանուցում է ներկայացված փաստաթղթերում և տեղեկություններում առկա թերությունների մասին և առաջարկում 5 աշխատանքային օրվա ընթացքում լրացնել փաստաթղթերը, տեղեկությունները կամ շտկել դրանցում տեղ գտած թերությունները։ 
4.3․ Սույն կարգի 4․2-րդ կետում նշված թերությունները վերացնելուց հետո ներկայացված հայտը համարվում է ընդունված հայտի սկզբնական ներկայացման օրը։
 	4.4․ Կոմիտեի նախագահը կարող է դիմել պետական մարմիններին՝ դիմողի և դիմողի գործադիր մարմնի ղեկավարի կողմից սույն կարգի 3․1-ին կետի 3․1․2-րդ ենթակետի բ. պարբերությամբ և 3․2-րդ կետով նախատեսված տեղեկությունների իսկությունը ստուգելու համար։ 
4.5․ Սույն կարգի 2․1-ին կետի 2․1․1-ին և 2․1․2-րդ ենթակետերով սահմանված չափանիշները ստուգվում են Հայաստանի Հանրապետության արդարադատության նախարարության իրավաբանական անձանց պետական ռեգիստրի էլեկտրոնային համակարգից արտահանված քաղվածքով։
 4.6․ Սույն կարգի 2․1-ին կետի 2․1․1-ին և 2․1․2-րդ ենթակետերով սահմանված չափանիշները համարվում են բավարարված, եթե՝ 
1) Դիմողը գրանցված է Արդարադատության նախարարության իրավաբանական անձանց պետական ռեգիստրի գործակալությունում որպես ոչ առևտրային կազմակերպություն դիմելու պահից նախորդող առնվազն 2 տարի առաջ.
 	2) Դիմողի լուծարման կամ սնանկության մասին գրանցամատյանում գրառումները բացակայում են։ 
4.7․ Սույն կարգի 2․1-ին կետի 2․1․3-րդ ենթակետով սահմանված չափանիշը ստուգվում է դիմողի ներկայացրած ցանկով կամ դիմողի ներկայացրած այլ փաստաթղթերով (անդամակցության դիմումներ, անդամավճարների վճարման ցուցակներ և այլն)։ Դիմողի ներկայացրած տեղեկատվության իսկությունը ստուգելու համար անհրաժեշտության դեպքում Կոմիտեն կարող է անմիջականորեն հարցումներ անել ցանկում նշված անդամներին։
4.8 Սույն կարգի 2․1-ին կետի 2․1․4-րդ ենթակետով սահմանված չափանիշը համարվում է բավարարված, եթե Դիմողը ներկայացրել է սույն կարգի 3․1-ին կետի 3․1․4-րդ ենթակետով նախատեսված միջազգային որակավորում տրամադրող հաստատության կողմից տրված փաստաթուղթ։ 
4․9․ Սույն կարգի 2․1-ին կետի 2․1․6-րդ ենթակետով սահմանված չափանիշը ստուգվում է www.datalex.am տեղեկատվական համակարգով կամ Դատական դեպարտամենտ հարցում ուղարկելու միջոցով։ 
4․10․ Սույն կարգի 2․1-ին կետի 2․1․7-րդ ենթակետով սահմանված չափանիշը ստուգվում է Մրցակցության պաշտպանության հանձնաժողով կատարված հարցումներով։ Սույն կարգի 2․1-ին կետի 2․1․7-րդ ենթակետով սահմանված չափանիշը համարվում է բավարարված, եթե Մրցակցության պաշտպանության հանձնաժողովի կողմից դիմողի նկատմամբ առկա չէ ուժի մեջ մտած վերջնական վարչական ակտ, որը ենթակա չէ բողոքարկման (անբողոքարկելի վարչական ակտ)։
 4․11․ Սույն կարգի 2․1-ին կետի 2․1․8-րդ ենթակետով սահմանված չափանիշը ստուգվում է զբոսաշրջային ծառայություններ մատուցող անձանց միավորման ղեկավարի վերաբերյալ ներկայացված փաստաթղթերով և հարցումներ ուղարկելու միջոցով։
4․12․ Սույն կարգի 2․1-ին կետի 2․1․8-րդ ենթակետով սահմանված չափանիշը համարվում է բավարարված, եթե Դիմողի գործադիր մարմնի ղեկավարը չունի դատվածություն կամ մեղադրյալի կարգավիճակ տնտեսական հանցագործությունների համար և հյուրանոցային ծառայություն մատուցող անձի մոտ չի զբաղեցնում գործադիր մարմնի ղեկավարի պաշտոն կամ գործադիր մարմնի գործառույթներն իրավաբանական անձի պատվիրակելու դեպքում՝ պատվիրակված ընկերության գործադիր մարմնի ղեկավարի պաշտոն։
4․13․ Եթե մեկից ավելի թեկնածուներ միաժամանակ բավարարում են սույն կարգով սահմանված չափանիշներին, հաղթող է ընտրվում այն Դիմողը, որը մրցութային հանձնաժողովի նիստին մասնակցող անդամների ձայների մեծամասնությամբ հավանության արժանացած միջազգային որակավորում տրամադրող հաստատության անդամ է։
4․14․ Սույն կարգով սահմանված չափանիշներից առնվազն մեկին չբավարարելու դեպքում Դիմողի թեկնածության հետագա քննարկումը դադարեցվում է։ 
4․15․ Մրցույթի արդյունքներով հաղթող ճանաչված կազմակերպության հետ կնքվում է սույն հայտարարության Ձև 3-ով սահմանված օրինակելի ձևով պայմանագիր։ 

